
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Öтувъя государственнöй экзамен пыртöм кузя экспериментын 

Коми Республикалöн участвуйтöм йылысь

 Тöдöмлунъяс бура донъялан система лöсьöдöм, шöр тöдöмлуна уджсикасö да вылыс тöдöмлуна уджсикасö велöдöм быдöнлы босьтöм могысь да "Öтувъя государственнöй экзамен пыртöм кузя эксперимент котыртöм йылысь" Россия Федерацияса Правительстволöн 2001 во февраль 16 лунся 119 №-а шуöм, "Öтувъя государственнöй экзамен пыртöм кузя экспериментын шöр тöдöмлуна уджсикасö велöдан учреждениеяслöн участвуйтöм йылысь" 2002 во апрель 5 лунся 222 №-а шуöм, "2005 воын öтувъя государственнöй экзамен пыртöм кузя экспериментын Россия Федерацияса субъектъяслöн участвуйтöм йылысь" Россия Федерацияса велöдан да наука министерстволöн 2004 во сентябр 23 лунся 74 №-а тшöктöм серти  Коми Республикаса Правительство шуис:

1. Нуöдны 2004-2005 велöдчан воын öтувъя государственнöй экзамен пыртöм кузя эксперимент, кодi öтувтö велöдан учреждениеяслöн XI класса выпускникъяслысь государственнöй (итогöвöй) аттестация да шöр тöдöмлуна уджсикасö велöдан да вылыс тöдöмлуна уджсикасö велöдан учреждениеясö пырöм могысь пыран экзаменъяс.

2. Коми Республикаса йöзöс велöдан да вылыс тöдöмлун министерстволы:

лöсялана ногöн нуöдны Коми Республикаын öтувъя государственнöй экзамен пыртöм кузя эксперимент котыртан да нуöдан колана мероприятиеяс;   

2005 вося ноябрын сетны Коми Республикаса Правительствоö Коми Республикаын öтувъя государственнöй экзамен пыртöм кузя экспериментлöн кывкöртöдъяс йылысь юöр.

3. Котыртны Коми Республикаын öтувъя государственнöй экзамен пыртöм кузя эксперимент котыртан да нуöдан комиссия да вынсьöдны сэтчö пырысьяссö 1 №-а содтöд серти.

4. Вынсьöдны Коми Республикаын öтувъя государственнöй экзамен пыртöм кузя эксперимент котыртан да нуöдан комиссия йылысь положение 2 №-а содтöд серти.

5. Öтувъя государственнöй экзамен пыртöм кузя эксперимент котыртан да нуöдан сьöм рöскод збыльмöдсьö Велöдöм кузя федеральнöй агентство да Коми Республикаса йöзöс велöдан да вылыс тöдöмлун министерство костын кырымалöм государственнöй контракт серти федеральнöй бюджет тшöт весьтö да "Велöдöм" юкöн кузя 2005 во вылö Коми Республикаса республиканскöй бюджет тшöт весьтö.

6. Вöзйыны меставывса асвеськöдлан органъяслы котыртны муниципальнöй юкöнъяс мутасын эксперимент котыртан да нуöдан комиссияяс (рабочöй группаяс) да лöсьöдны Коми Республикаын öтувъя государственнöй экзамен пыртöм кузя экспериментын велöдан учреждениеяслöн участвуйтöм вылö колана условиеяс.

7. Вöзйыны Коми Республика мутасын шöр тöдöмлуна уджсикасö велöдан да вылыс тöдöмлуна уджсикасö велöдан учреждениеяслы участвуйтны Коми Республикаын öтувъя государственнöй экзамен пыртöм кузя эксперимент котыртöмын да нуöдöмын.

8. Тайö шуöмсö збыльмöдöм бöрся видзöдны Коми Республикаса Юралысьöс вежысь В.И.Скоробогатовалы.

Коми Республикаса Юралысь                                                     В.Торлопов 

Сыктывкар

2005 вося март 24 лун

67 №

Вынсьöдöма 

Коми Республикаса Правительстволöн

2005 во март 24 лунся 67 №-а шуöмöн

(1 №-а содтöд)

Коми Республикаын öтувъя государственнöй экзамен пыртöм кузя 

эксперимент котыртан да нуöдан комиссияö 

пырысьяс

Скоробогатова В.И.
-
Коми Республикаса Юралысьöс вежысь (Комиссияса веськöдлысь)

Цхадая Н.Д.
-
Коми Республикаса вузъяслöн ректоръяс сöветöн веськöдлысь, Ухталöн государственнöй техническöй университетса ректор (Комиссияса мöд веськöдлысь) (сёрнитчöм серти)

Струтинская Н.Л.
-
Коми Республикаса йöзöс велöдöм да вылыс тöдöмлун кузя министрöс медводдза вежысь (Комиссияса веськöдлысьöс вежысь)

Никулина Т.И.
-
Коми Республикаса йöзöс велöдан да вылыс тöдöмлун министерстволöн шöр, школаöдз велöдан, национальнöй велöдан стандартъяс да инспектируйтан юкöнса медыджыд специалист (Комиссияса кывкутысь секретар)

Комиссияса членъяс:

Афанасьева Л.Л.
-
"Сыктывкар" муниципальнöй юкöнлöн администрацияса юралысьöс вежысь (сёрнитчöм серти)

Задорожный В.Н.
-
Сыктывкарлöн государственнöй университетса ректор (сёрнитчöм серти)

Исаков В.Н.
-
Коми государственнöй педагогическöй институтса ректор (сёрнитчöм серти)

Кисель А.В.
-
Коми Республикалöн пытшкöсса делöяс министерстволöн милицияса участкöвöй уполномоченнöйяслысь да тыр арлыдтöмъяслöн делöяс кузя подразделениеяслысь удж котыртысь юкöнса начальник (сёрнитчöм серти)

Козлов С.Н.
-
Коми Республикаса йöзöс велöдöм да вылыс тöдöмлун кузя министрöс вежысь

Лянцевич В.М.
-
Коми Республикаса йöзöс велöдан да вылыс тöдöмлун министерстволöн велöдан учреждениеяс лицензируйтан, аттестуйтан да аккредитуйтан юкöнса начальник

Мусихин П.В.
-
Сыктывкарлöн целлюлозно-бумажнöй техникумса директор (сёрнитчöм серти)

Помаскина Е.Н.
-
Коми Республикаса йöзлысь дзоньвидзалун видзöм да отсöг сетöм кузя министерстволöн демографическöй политикалысь анализ да челядьлы да мамъяслы медицина отсöг котыртан юкöнса медыджыд специалист

Спичак О.Н.
-
Коми Республикаса Юралысь бердын Коми республиканскöй государственнöй служба   академиялöн велöдан удж кузя проректор (сёрнитчöм серти)

Стахиев П.В.
-
" Рытыв- Войвыв Телеком" восьса акционер котырлöн "Коми Республикаса связь" филиалса связь средствояс сöвмöдан да техника боксянь уджöдан юкöнса начальникöс вежысь (сёрнитчöм серти)

Торлопова Р.С.
-
Выльгорт сиктын 2 №-а шöр школаса директор (сёрнитчöм серти)

Торопкова Г.Г.
-
"Сыктывкарлöн Эжва район" муниципальнöй юкöнса администрациялöн велöдöмöн веськöдланiнса начальник (сёрнитчöм серти)

Чужмарева О.Б.
-
"Усинск кар" муниципальнöй юкöнлöн администрацияса юралысьöс вежысь, "Усинск кар" муниципальнöй юкöнлöн администрацияса велöдöмöн веськöдланiнса юрнуöдысь (сёрнитчöм серти)

Шарков В.В.
-
"Коми республиканскöй физико-математическöй лицей-интернат" государственнöй школа-интернатса директор (сёрнитчöм серти)

Вынсьöдöма 

Коми Республикаса Правительстволöн

2005 во март 24 лунся 67 №-а шуöмöн

(2 №-а содтöд)

Коми Республикаын öтувъя государственнöй экзамен пыртöм кузя

 эксперимент котыртан да нуöдан комиссия йылысь 

ПОЛОЖЕНИЕ

1. Коми Республикаын öтувъя государственнöй экзамен пыртöм кузя эксперимент котыртан да нуöдан комиссия (водзö – Комиссия) котыртсьö (выпускнöй – шöр школаясын да пыран – шöр тöдöмлуна уджсикасö велöдан да вылыс тöдöмлуна уджсикасö велöдан учреждениеясын) öтувъя государственнöй экзамен пыртöм кузя экспериментсö öтув котыртöм да нуöдöм могысь. 

2. Комиссия уджалö Коми Республикаса олöмö пöртысь власьт органъяскöд, государственнöй власьт мукöд органкöд, меставывса асвеськöдлан органъяскöд да организацияяскöд йитöдын. Комиссия аслас уджын кутчысьö Россия Федерацияса Оланподулö, федеральнöй оланпасъясö да Россия Федерацияса мукöд нормативнöй правовöй актö, Коми Республикаса Оланподулö, Коми Республикаса оланпасъясö да Коми Республикаса мукöд нормативнöй правовöй актö, а сiдзжö тайö Положениеö. 

3. Комиссияö пырöны Коми Республикаса министерствоясöс да мукöд олöмö пöртысь власьт органöс петкöдлысьяс, а сiдзжö водзвыв сёрнитчöм серти олöмö пöртысь власьт федеральнöй органъясысь мутасса органъясöс, государственнöй власьт мукöд органöс, меставывса асвеськöдлан органъясöс да организацияясöс петкöдлысьяс.

Комиссияö пырысьясöс вынсьöдö да вежö Коми Республикаса Правительство.

4. Комиссиялöн медшöр могъяс:

1) видлавны Коми Республикаын öтувъя государственнöй экзамен пыртöм кузя эксперимент котыртан да нуöдан юалöмъяс;

2) координируйтны Коми Республикаын öтувъя государственнöй экзамен пыртöм кузя эксперимент котыртан да нуöдан могъяс да видзöдны эксперимент нуöдöм бöрся;

3) дасьтыны Коми Республикаын öтувъя государственнöй экзамен пыртöм кузя эксперимент котыртöм да нуöдöм кузя вöзйöмъяс да индöм ногöн пыртны найöс Коми Республикаса Правительствоö; 

4) видлавны Коми Республикаын öтувъя государственнöй экзамен пыртöм кузя эксперимент могмöдан, котыртан да кывкöртöдъяс вöчан юалöмъяслысь тöдöмлун донъялöм кузя  мукöд процедураяскöд йитöдын (традиционнöй ногöн государственнöй (итогöвöй) аттестациякöд, велöдан учреждениеясын аттестациякöд, öтув тестируйтан системакöд, шöр тöдöмлуна уджсикасö велöдан да вылыс тöдöмлуна уджсикасö велöдан учреждениеясö пырöм могысь пыран экзаменъяскöд).

5. Комиссия сылы сетöм могъяс олöмö пöртöм могысь вермö:

1) индöм ногöн корны да босьтны Коми Республикаса министерствоысь да веськöдлысьяслысь да мукöд олöмö пöртысь власьт органысь, государственнöй власьт мукöд органлысь, меставывса асвеськöдлан органъясысь да организацияясысь Комиссияса уджлы колана документъяс да материалъяс; 

2) Комиссияса заседаниеяс вылö индöм ногöн сёрнитчöм серти корны Коми Республикаын öтувъя государственнöй экзамен пыртöм кузя эксперимент котыртан да нуöдан юалöмъяс кузя юöр босьтöм могысь Коми Республикаса министерствоясöс да мукöд олöмö пöртысь власьт органöс, государственнöй власьт мукöд органöс, меставывса асвеськöдлан органöс да организацияясöс петкöдлысьясöс;

3) видлавны Коми Республикаса олöмö пöртысь власьт органъяссянь, государственнöй власьт мукöд органсянь, меставывса асвеськöдлан органъяссянь, велöдан учреждениеяссянь да организацияясянь Коми Республикаын öтувъя государственнöй экзамен пыртöм кузя эксперимент котыртан да нуöдан юалöмъяс кузя вöзйöмъяс; 

4) корны участвуйтны министерствоясöс да олöмö пöртысь власьт мукöд органöс, наукаса учреждениеясöс, велöдан учреждениеясöс да мукöд организацияöс Комиссияса уджын.

6. Комиссияса заседаниеяс нуöдсьöны сылöн уджалан план серти да лыддьыссьöны правомочнöйöн, эм кö сэнi 2/3-ысь абу этшаджык комиссияö пырысьяс. 

7. Комиссияса решениеяс примитсьöны унджык гöлöс серти, оформитсьöны сёрнигижöдъясöн, а колана дырйи збыльмöдсьöны Коми Республикаса Правительстволöн решение балаöн, кодъяс индöм ногöн пыртсьöны Коми Республикаса Правительстволы видлалöм вылö.

исп. Исакова

7 750 пас


